
Annotatsiya. Ushbu maqolada savdo korxonalarida xarajatlarni hisobga olish va audit gilishning me’yoriy-huqugiy aso-
slari ilmiy jihatdan tahlil gilingan. Tadgiqotda O‘zbekiston Respublikasining buxgalteriya hisobi, audit faoliyati va soliq
tizimiga oid qonun hujjatlari hamda milliy buxgalteriya standartlarining savdo korxonalarida xarajatlar hisobini yuritishdagi
o'rni, xarajatlarni hisobga olish, ularni hujjatlashtirish, moliyaviy natijalarda aks ettirishning amaliy jihatlari yoritilgan.

Kalit so‘zlar: xarajatlar hisobi, audit, me’yoriy-huquqgiy asoslar, buxgalteriya hisobi, BHMS, IFRS, Soliq kodeksi, moliyaviy
hisobot, xarajatlar auditi, moliyaviy nazorat.

AHHOTauusa. B gaHHon ctatbe € HaquoM TOYKN 3peHnd npoaHann3npoBaHbl HOPMaTUBHO-NPaBOBbl€ OCHOBLI y4eTa ”
ayauTta pacxonoB Ha TOProBbIX NpeanpuaTmnax. B nccneposaHmm packpbiTa posb 3aKOHOAATENbHbIX akTOB PeCI'Iy6J'IVIKVI
Y36ekncTaH B obnactu 6yxranTepCKoro y4yeTa, ay,D,VITOpCKOVI 0eATeNbHOCTU M HANOroBOM CUCTEMBI, @ TAKXKE HaLMOHaNbHbIX
CTaHOapToB 6yxranTepCKoro y4yeTa B OpraHm3aumnm y4eTa pacxogoB Ha TOProBbIX NpeanpuAaATudx. Kpome Toro, ocBelLLeHbI
npakTn4yeckme acnekTtbl ydeTa pacxonoB, X OOKYMEHTalnbHOro 0POPMIIEHNS U OTPaAXKEHUS B (OMHAHCOBbLIX pesynbTaTtax.

KnioyeBble crnoBa: yyeT pacxogoB, ayaouT, HOPMaTMBHO-MPaBOBble OCHOBbI, Oyxrantepckun yyetr, HCBY, IFRS,
HarnoroBei kogekc, uHaHCoBasi OTYETHOCTb, ayAUT PacxodoB, (DMHAHCOBBIN KOHTPOIb.

Abstract. This article scientifically analyzes the regulatory and legal framework of cost accounting and auditing in trading
enterprises. The study examines the role of the legislative acts of the Republic of Uzbekistan related to accounting, audit-
ing activities, and the tax system, as well as national accounting standards in organizing cost accounting within trading
enterprises. In addition, the practical aspects of cost accounting, documentation procedures, and the reflection of costs in
financial results are highlighted.

Keywords: cost accounting, audit, regulatory and legal framework, accounting, NAS, IFRS, Tax Code, financial reporting,
cost audit, financial control.

KIRISH

Savdo korxonalarida xarajatlarni to‘g'ri va tizimli hisobga olish, ularni iqtisodiy mazmuniga ko‘ra guruhlash
hamda moliyaviy natijalarga ta’sirini aniq baholash bevosita mamlakatda shakllangan buxgalteriya hisobi
va moliyaviy hisobotga oid normativ-huquqiy tizimga bog‘liqdir. Ushbu tizim xo‘jalik yurituvchi subyektlar
faoliyatining shaffofligi, iqtisodiy barqarorligi va davlat tomonidan samarali nazorat qilinishini ta'minlovchi asosiy
instrumentlardan biri hisoblanadi.

Savdo korxonalarida xarajatlar hisobi va auditining me’yoriy-huquqiy asoslari masalasi iqtisodchi olimlar
va amaliyotchilar tomonidan keng tadqiq etilgan bo‘lib, ushbu yo‘nalishdagi ilmiy qarashlar buxgalteriya hisobi
va audit tizimini takomillashtirishning nazariy hamda metodologik asosini shakllantiradi. Zamonaviy iqtisodiy
adabiyotlarda xarajatlarni to‘g'ri hisobga olish korxona moliyaviy natijalarining haqqoniyligini ta'minlovchi asosiy
omillardan biri sifatida baholanadi. Aynigsa, savdo korxonalarida muomala xarajatlari, tovar harakati va moliyaviy

natijalarni shakllantirish jarayonlari boshqa xo‘jalik yurituvchi subyektlarga nisbatan o‘ziga xos xususiyatlarga ega
ekanligi ilmiy manbalarda alohida qayd etiladi.

MAVZUGA OID ADABIYOTLAR SHARHI

Karimov A.A., Kurbanbayev ].E. va Jumanazarov S.A. tomonidan yaratilgan “Buxgalteriya hisobi” darsligida
buxgalteriya hisobining nazariy asoslari, tamoyillari, hisobning nazorat va axborot funksiyalari hamda moliyaviy
hisobotlarni shakllantirish masalalari keng yoritilgan. [9] Mualliflar buxgalteriya hisobini xo‘jalik yurituvchi
subyekt faoliyatini boshqarishning muhim axborot manbai sifatida baholab, hisob tizimining ishonchliligi moliyaviy
nazorat samaradorligini belgilashini ta’kidlaydilar.

Raximov A.A.ning ilmiy qarashlarida savdo korxonalarida muomala xarajatlarini hisobga olish va ularni
tasniflash masalalari chuqur tahlil gilingan. [10] Muallif savdo korxonalarida xarajatlarni to‘g‘ri guruhlash moliyaviy
natijalarni aniq shakllantirish va boshqaruv qarorlarini samarali gabul gilish imkonini berishini asoslab bergan.

Xorijiy iqtisodchi olimlar ilmiy ishlarida ham xarajatlar hisobi va audit tizimining iqtisodiy samaradorlikka
ta’siri keng tadqiq etilgan. Jumladan, xalgaro buxgalteriya maktablari vakillari moliyaviy axborotning haqqoniyligi
investorlar ishonchini oshirish va korxonalarning investitsiyaviy jozibadorligini kuchaytirishda muhim omil
ekanligini ta’kidlaydilar. IFRS asosidagi yondashuvlarda xarajatlarni tan olish, ularni davrlar bo‘yicha tagsimlash va
moliyaviy natijalarga ta’sirini baholash masalalariga alohida e’tibor qaratilgan.

Maqolada O‘zbekiston Respublikasining “Buxgalteriya hisobi to‘g‘risida”’gi Qonuni, “Auditorlik faoliyati
to‘grisida”gi Qonuni, Soliq kodeksi, BHMS hamda Xalgaro moliyaviy hisobot standartlari (IFRS) tadqiqotning
asosiy me’yoriy-huquqiy manbalari sifatida o‘rganildi. Ushbu hujjatlar savdo korxonalarida xarajatlar hisobini
yuritish, moliyaviy hisobotlarni shakllantirish va auditni tashkil etishning huquqiy hamda metodologik asosini
belgilab beradi.

TADQIQOT METODOLOGIYASI

Tadgiqot metodologiyasi sifatida tizimli yondashuv, iqtisodiy tahlil, giyosiy tahlil, guruhlash, umumlashtirish
hamda ilmiy abstraksiya usullaridan foydalanildi. Tadqiqot jarayonida savdo korxonalarida xarajatlar hisobi va
auditining me’yoriy-huquqiy asoslari, milliy va xalqaro standartlarning amaliy ahamiyati hamda audit tizimining
iqtisodiy samaradorlikka ta’siri nazariy va amaliy jihatdan tahlil gilindi.

TAHLIL VA NATIJALAR

0O‘zbekiston Respublikasida savdo korxonalarida buxgalteriya hisobini tashkil etish va yuritish davlat tomonidan
gabul gilingan me’yoriy-huquqiy hujjatlar tizimi asosida tartibga solinadi. Ushbu tizim savdo faoliyatining o‘ziga
xo0s xususiyatlarini, jumladan, tovar harakati, savdo ustamasi, chakana va ulgurji savdo operatsiyalarini hisobga
olgan holda shakllantirilgan bo‘lib, iyerarxik tarzda tashkil etilgan to‘rt darajali me’yoriy-huquqiy bazadan iboratdir.
Mazkur tizim savdo korxonalarida moliyaviy-xo‘jalik operatsiyalarini to‘g‘ri aks ettirish, moliyaviy hisobotlarning
ishonchliligini ta'minlash hamda ichki nazorat va audit jarayonlarini samarali tashkil etishda muhim ahamiyat kasb
etadi. Buxgalteriya hisobini tartibga solish tizimini quyidagi to‘rt darajaga ajratib ko‘rsatish mumkin:

Buxgalteriya hisobini tartibga solish tizimining birinchi darajasini qonun hujjatlari tashkil etadi. Ozbekiston
Respublikasida savdo korxonalarida buxgalteriya hisobini tashkil etish va yuritishning huquqiy asosini qonun
hujjatlari belgilab beradi. Ushbu me’yoriy-huquqiy hujjatlar buxgalteriya hisobining umumiy tamoyillari, moliyaviy
hisobotlarni tuzish, xo‘jalik operatsiyalarini hujjatlashtirish hamda moliyaviy nazoratni amalga oshirish tartibini
belgilaydi. Savdo korxonalari faoliyatining o‘ziga xos xususiyatlari — tovar aylanmasi, savdo ustamalari, chakana va
ulgurji savdo operatsiyalari aynan ushbu qonun hujjatlari asosida tartibga solinadi.

Savdo korxonalarida buxgalteriya hisobini yuritishning asosiy huquqiy manbasi O‘zbekiston Respublikasining
2016-yil 13-aprelda qabul gilingan 0‘RQ-404-sonli “Buxgalteriya hisobi to‘g'risida”gi Qonuni hisoblanadi. [1]
Mazkur qonun buxgalteriya hisobini tashkil etishning yagona metodologik asoslarini belgilab beradi hamda xo‘jalik
yurituvchi subyektlarning moliyaviy faoliyatini shaffof yuritishni ta'minlashga xizmat qiladi.

Qonunning 4-moddasida buxgalteriya hisobiga ta’rif berilgan bo‘lib, unda buxgalteriya hisobi xo‘jalik
operatsiyalarini yalpi, uzluksiz va hujjatlar asosida hisobga olish tizimi ekanligi belgilangan. Ushbu modda savdo
korxonalari uchun muhim ahamiyat kasb etadi, chunki savdo faoliyatida tovarlarning kirimi va chiqimi, realizatsiya
jarayonlari hamda xarajatlar doimiy ravishda hujjatlashtirilib boriladi. Masalan, savdo korxonalarida tovarlarni
xarid qilish, omborga qabul qilish va sotish jarayonlari hisob-fakturalar, yuk xatlari hamda kassa hujjatlari asosida
rasmiylashtiriladi.

“7-modda. Buxgalteriya hisobi obyektlari — aktivlar, majburiyatlar, xususiy kapital, zaxiralar, daromadlar,

xarajatlar, foyda, zararlar va ularning harakati bilan bog'liq xo‘jalik operatsiyalari buxgalteriya hisobining
obyektlaridir. Buxgalteriya hisobi obyektlari sintetik va analitik hisoblarda yuritiladi.” Mazkur moddaga ko'ra,
aktivlar, majburiyatlar, xususiy kapital, zaxiralar, daromadlar, xarajatlar va moliyaviy natijalar buxgalteriya hisobi
obyektlari hisoblanadi. Savdo korxonalarida, ayniqsa, tovar-moddiy zaxiralar, muomala xarajatlari va realizatsiyadan
olingan daromadlarni to‘g‘ri hisobga olish muhim hisoblanadi. Chunki ushbu ko‘rsatkichlar korxonaning moliyaviy
barqarorligi va foyda migdorini aniglashda asosiy manba bo‘lib xizmat giladi.

Qonunning 11-moddasida buxgalteriya hisobi va moliyaviy hisobotni tashkil etish masalalari yoritilgan.
Ushbu moddaga asosan, xo‘jalik yurituvchi subyekt rahbari buxgalteriya hisobi to‘g'ri yuritilishi va moliyaviy
hisobotlarning o'z vaqtida tuzilishi uchun javobgar hisoblanadi. Savdo korxonalarida bu norma alohida ahamiyatga
ega, chunki kundalik tovar aylanmasining katta hajmda bo‘lishi hisob ma’lumotlarini tezkor va aniq yuritishni talab
qiladi.

13-moddada boshlang‘ich hisob hujjatlari va ularga imzo qo‘yish huquqi belgilangan. Ushbu modda savdo
korxonalarida amalga oshiriladigan barcha xo‘jalik operatsiyalarini hujjatlashtirish zarurligini ko‘rsatadi.
Jumladan, tovarlarni qabul qilish, sotish, qaytarish yoki hisobdan chiqarish operatsiyalari tegishli hujjatlar asosida
rasmiylashtirilishi lozim. Bu esa moliyaviy ma’lumotlarning ishonchliligini ta'minlashda muhim omil hisoblanadi.

Qonunning 29-moddasida esa buxgalteriya hujjatlarini saqlash tartibi belgilangan. Unga ko‘ra, boshlang‘ich
hujjatlar, buxgalteriya registrlari va moliyaviy hisobotlar qonunchilikda belgilangan muddat davomida saqlanishi
shart. Savdo korxonalarida hujjatlarning saqlanishi audit tekshiruvlari, soliq nazorati va ichki tahlil jarayonlari
uchun muhim ahamiyatga ega.

Savdo korxonalari faoliyatini tartibga solishda O‘zbekiston Respublikasining Fuqarolik kodeksi ham muhim
o'rin tutadi. Ushbu kodeks orqali oldi-sotdi shartnomalari, yetkazib berish munosabatlari, mulk huqugqi va xo‘jalik
majburiyatlari tartibga solinadi. Savdo korxonalarining asosiy faoliyati tovarlarni xarid qilish va realizatsiya qilish
bilan bog‘liq bo‘lganligi sababli Fugarolik kodeksi normalari ularning huqugqiy asosini tashkil etadi.

O‘zbekiston Respublikasining Soliq kodeksi savdo korxonalarida buxgalteriya hisobini yuritishda muhim
huquqiy manba hisoblanadi. [3] Soliq kodeksi orqali qo‘shilgan giymat solig‘i, foyda solig'i va boshqa majburiy
to'lovlarni hisoblash hamda to‘lash tartibi belgilanadi. Savdo korxonalarida realizatsiya hajmi yuqori bo‘lganligi
sababli soliglarni to‘g‘ri hisoblash va moliyaviy hisobotlarda aks ettirish muhim ahamiyat kasb etadi.

Savdo korxonalarida buxgalteriya hisobini tashkil etish va yuritishning ikkinchi darajasini buxgalteriya
hisobining milliy standartlari (BHMS) tashkil etadi. Ushbu standartlar xo‘jalik yurituvchi subyektlarda buxgalteriya
hisobini yuritishning yagona uslubiy asoslarini belgilab beradi hamda moliyaviy hisobotlarning xalqaro talablarga
mos ravishda shakllantirilishini ta’minlaydi. Savdo korxonalarida tovar-moddiy zaxiralarni hisobga olish,
xarajatlarni tasniflash, daromad va moliyaviy natijalarni shakllantirish aynan milliy standartlar asosida amalga
oshiriladi.

Savdo korxonalari faoliyatida muhim ahamiyatga ega bo‘lgan standartlardan biri BHMS Ne21 “Xo‘jalik
yurituvchi subyektlarda buxgalteriya hisobining hisobvaraqlar rejasi va uni qo‘llash bo'yicha yo‘rignoma”
hisoblanadi. [7] Mazkur standart Iqtisodiyot va moliya vazirining 2024-yil 14-noyabrdagi 191-son buyrug'i bilan
tasdiglangan bo'lib, xo‘jalik operatsiyalarini hisobvaraqglarda aks ettirish tartibini belgilaydi. [7] Ushbu standartda
savdo korxonalari uchun muhim bo‘lgan schyotlar tizimi alohida o‘rin egallaydi. Jumladan, 2900-“Tovarlar hisobi
schyotlari” savdo korxonalaridagi tovar-moddiy zaxiralarni hisobga olish uchun mo‘ljallangan. [7] Mazkur
schyot orqali omborga gabul gilingan tovarlar, ularning harakati va realizatsiyasi nazorat qilinadi. Masalan, savdo
korxonasiga yangi tovar kelib tushganda uning xarid qiymati aynan 2900-guruh schyotlarida aks ettiriladi.

BHMS Ne21da 2980-“Savdo ustamasi” schyoti ham nazarda tutilgan. Ushbu schyot savdo korxonalarida
tovarlarning sotish bahosi bilan xarid bahosi o‘rtasidagi farqni aks ettirish uchun qo‘llaniladi. Aynigsa, chakana
savdo korxonalarida savdo ustamasini to‘g'ri hisoblash moliyaviy natijalarni shakllantirishda muhim ahamiyat
kasb etadi. Chunki aynan savdo ustamasi korxonaning asosiy daromad manbalaridan biri hisoblanadi.

Savdo korxonalarida xarajatlarni hisobga olishda O‘zbekiston Respublikasi Vazirlar Mahkamasining 1999-yil
5-fevraldagi 54-son garori bilan tasdiglangan “Mahsulot (ishlar, xizmatlar)ni ishlab chiqarish va sotish xarajatlari
tarkibi hamda moliyaviy natijalarni shakllantirish tartibi to‘g‘'risida”gi nizom muhim ahamiyatga ega hisoblanadi.
[4]

Ushbu nizom orqali korxonalarda xarajatlarni guruhlash, ularni mahsulot tannarxiga yoki davr xarajatlariga
kiritish tartibi belgilanadi. Unga ko‘ra, savdo korxonalarida muomala xarajatlari alohida ahamiyat kasb etadi.
Muomala xarajatlariga transport xarajatlari, reklama xarajatlari, omborda saqlash xarajatlari, ish haqi xarajatlari
va boshqa savdo faoliyati bilan bog‘liq xarajatlar kiradi. Ushbu xarajatlarni to‘g‘ri tasniflash va hisobga olish savdo
korxonalarining moliyaviy natijalarini aniq shakllantirish imkonini beradi. Misol uchun, tovarlarni xarid qilish
bilan bog'liq transport xarajatlari muomala xarajatlari tarkibida aks ettiriladi va realizatsiya natijalariga bevosita
ta’sir qiladi.

Savdo korxonalarida buxgalteriya hisobini tashkil etish va yuritishning uchinchi darajasini metodik hujjatlar,

yo'rignomalar va nizomlar tashkil etadi. Ushbu hujjatlar qonunlar va buxgalteriya hisobining milliy standartlarida
belgilangan umumiy qoidalarni amaliyotga tatbiq etish mexanizmlarini belgilaydi. Aynigsa, savdo korxonalarida
tovar harakati, muomala xarajatlari, inventarizatsiya jarayonlari hamda tovarlarni baholash tartibini samarali
tashkil etishda metodik hujjatlar muhim ahamiyat kasb etadi.

Savdo faoliyatini tartibga soluvchi asosiy metodik hujjatlardan biri O‘zbekiston Respublikasi Vazirlar
Mahkamasining 2002-yil 26-noyabrdagi 407-son qarori bilan tasdiglangan “Ulgurji va chakana savdo faoliyatini
amalga oshirish tartibi to‘g'risida”gi nizom hisoblanadi. [5] Mazkur nizom savdo korxonalarida savdo faoliyatini
tashkil etish, tovarlarni qabul qilish, saqlash, realizatsiya qilish hamda iste’'molchilar bilan hisob-kitoblarni amalga
oshirish tartibini belgilab beradi. Nizomga muvofiq, savdo korxonalari realizatsiya qgilinayotgan tovarlarning sifati,
hujjatlarining mavjudligi va hisobda to‘g'ri aks ettirilishi uchun javobgar hisoblanadi. Ayniqsa, tovarlarning kirim
va chiqim operatsiyalarini hujjatlashtirish savdo korxonalarida buxgalteriya hisobining muhim tarkibiy qismi
hisoblanadi.

Savdo korxonalari faoliyatida muhim ahamiyatga ega bo‘lgan yana bir metodik hujjat O‘zbekiston Respublikasi
Vazirlar Mahkamasining 2003-yil 13-fevraldagi 75-son qarori bilan tasdiglangan “Chakana savdo qoidalari”
hisoblanadi. [6] Mazkur qoidalar chakana savdo faoliyatini amalga oshirish, xaridorlarga xizmat ko‘rsatish,
tovarlarni sotish hamda naqd pul va plastik kartalar orqali hisob-kitoblarni yuritish tartibini belgilaydi. Ushbu
goidalarga ko'ra, chakana savdo korxonalarida har bir realizatsiya operatsiyasi tegishli kassa hujjatlari bilan
rasmiylashtirilishi shart. Bu esa savdo tushumlarini to‘liq hisobga olish va yashirin daromadlarning oldini olish
imkonini beradi.

Savdo korxonalarida muomala xarajatlarini hisobga olish va ularni moliyaviy natijalarga o‘tkazish tartibi
0zbekiston Respublikasi Vazirlar Mahkamasining 1999-yil 5-fevraldagi 54-son qarori bilan tasdiglangan “Mahsulot
(ishlar, xizmatlar)ni ishlab chigarish va sotish xarajatlari tarkibi hamda moliyaviy natijalarni shakllantirish tartibi
to‘g'risida”gi nizom asosida amalga oshiriladi. [4] Mazkur nizom savdo korxonalarida xarajatlarni iqtisodiy
mazmuniga ko‘ra guruhlash va ularni tegishli schyotlarda aks ettirish tartibini belgilaydi. Nizomga muvofiq, savdo
korxonalarida transport xarajatlari, reklama xarajatlari, ijara xarajatlari, omborlarni saqlash xarajatlari, savdo
xodimlari ish haqi va boshqa muomala xarajatlari davr xarajatlari tarkibida hisobga olinadi. Ushbu xarajatlarni
to‘g'ri tasniflash moliyaviy natijalarni aniq shakllantirishda muhim ahamiyatga ega. Chunki xarajatlarni noto‘g‘ri
guruhlash foyda ko‘rsatkichlarining buzilishiga olib kelishi mumkin.

Savdo korxonalarida tovar-moddiy boyliklar ustidan nazoratni tashkil etishda inventarizatsiya qoidalari ham
muhim metodik asos hisoblanadi. Inventarizatsiya o‘tkazish tartibi O‘zbekiston Respublikasi moliya vazirining
1999-yil 19-oktabrdagi 105-son buyrug‘i bilan tasdiglangan va Adliya vazirligida 1999-yil 2-noyabrda 833-son
bilan ro‘yxatdan o‘tkazilgan “Inventarizatsiyani tashkil etish va o‘tkazish” nomli BHMS asosida amalga oshiriladi.
[8] Mazkur hujjatga ko'ra, inventarizatsiya jarayonida savdo korxonalaridagi tovar-moddiy boyliklarning haqiqiy
mavjudligi aniqlanadi va ular buxgalteriya hisobi ma'lumotlari bilan solishtiriladi. Inventarizatsiya natijasida
aniqlangan kamomad yoki ortiqcha qoldiglar tegishli tartibda rasmiylashtiriladi hamda moliyaviy hisobotlarda aks
ettiriladi. Aynigsa, chakana savdo korxonalarida katta hajmdagi tovar aylanmasi mavjudligi sababli inventarizatsiya
ichki nazoratning muhim vositasi hisoblanadi.

Savdo korxonalarida buxgalteriya hisobini tashkil etish va yuritishning to‘rtinchi darajasini korxonaning
ichki me’yoriy hujjatlari tashkil etadi. Ushbu hujjatlar amaldagi qonunchilik, buxgalteriya hisobi bo‘yicha me’yoriy
hujjatlar hamda korxonaning faoliyat xususiyatidan kelib chiqib ishlab chiqiladi. Ichki hujjatlar savdo korxonalarida
xo‘jalik operatsiyalarini samarali tashkil etish, moliyaviy ma’lumotlarning ishonchliligini ta’'minlash va ichki nazorat
tizimini mustahkamlashda muhim ahamiyat kasb etadi.

Korxonaning asosiy ichki hujjatlaridan biri hisob siyosati hisoblanadi. O‘zbekiston Respublikasining 2016-
yil 13-apreldagi O‘RQ-404-sonli “Buxgalteriya hisobi to‘g'risida”’gi Qonunining 11-moddasiga muvofiq, xo‘jalik
yurituvchi subyekt rahbari buxgalteriya hisobi va moliyaviy hisobotni tashkil etish uchun javobgar hisoblanadi.
Shu asosda har bir korxona o‘zining hisob siyosatini ishlab chigadi va tasdiqlaydi. Hisob siyosatida korxonada
buxgalteriya hisobini yuritish usullari, tovar-moddiy zaxiralarni baholash tartibi, muomala xarajatlarini tagsimlash
usullari, amortizatsiya hisoblash tartibi hamda moliyaviy hisobotlarni shakllantirish tamoyillari belgilanadi. Savdo
korxonalarida, ayniqsa, tovarlarni baholash usullari muhim ahamiyat kasb etadi. Jumladan, FIFO yoki o‘rtacha
tortilgan giymat usullaridan foydalanish realizatsiya qilingan tovarlarning tannarxi va korxonaning yakuniy
moliyaviy natijalariga bevosita ta’sir ko‘rsatadi.

Savdo korxonalarida muhim ichki hujjatlardan yana biri ishchi schyotlar rejasi hisoblanadi. Mazkur hujjat
amaldagi schyotlar rejasi va buxgalteriya hisobi bo‘yicha me’yoriy hujjatlar asosida ishlab chiqiladi. Ishchi schyotlar
rejasi korxonaning faoliyat xususiyatidan kelib chiqib shakllantiriladi hamda xo‘jalik operatsiyalarini sintetik va
analitik schyotlarda aks ettirish tartibini belgilaydi.

Savdo korxonalarida ishchi schyotlar rejasi orqali tovarlar harakati, savdo ustamalari, muomala xarajatlari,
realizatsiya daromadlari va hisob-kitob operatsiyalari nazorat gilinadi. Ayniqsa, katta hajmdagi tovar aylanmasiga

ega korxonalarda analitik schyotlarning yuritilishi tovar harakatini batafsil kuzatish va nazorat qilish imkonini
beradi.

Korxonaning ichki hujjatlari tarkibiga hujjat aylanishi jadvali ham kiradi. Ushbu jadvalda boshlang‘ich
hujjatlarning rasmiylashtirilishi, tekshirilishi, buxgalteriyaga topshirilishi va saqlanish muddati belgilanadi.
Savdo korxonalarida hisob-fakturalar, yuk xatlari, kirim-chiqim orderlari, kassa cheklari va tovar hisobotlari
asosiy hujjatlar sifatida qo‘llaniladi. Ushbu hujjatlarning oz vaqtida va to‘g'ri rasmiylashtirilishi buxgalteriya
ma’'lumotlarining aniqligi hamda moliyaviy hisobotlarning ishonchliligini ta'minlaydi.

Savdo korxonalarida moddiy javobgar shaxslar bilan tuziladigan moddiy javobgarlik to‘g‘risidagi shartnomalar
ham muhim ichki hujjatlardan biri hisoblanadi. Ombor mudirlari, kassirlar va sotuvchilar bilan tuziladigan ushbu
shartnomalar orqali tovar-moddiy boyliklarning saqlanishi ustidan nazorat ta’'minlanadi. Bu esa kamomad va
noqonuniy yo‘qotishlarning oldini olishda muhim vosita hisoblanadi.

Bundan tashqari, savdo korxonalarida inventarizatsiya o‘tkazish bo‘yicha buyruglar, ichki audit reglamentlari,
xizmat yo‘rignomalari hamda ichki nazorat qoidalari ishlab chiqgiladi. Ushbu hujjatlar korxonada moliyaviy
intizomni mustahkamlash, xo‘jalik operatsiyalarining qonuniyligini nazorat qilish hamda moliyaviy xavflarni
kamaytirishga xizmat qiladi.

Bugungi kunda O‘zbekiston buxgalteriya hisobi tizimi bosqichma-bosqich xalgaro moliyaviy hisobot
standartlari (IFRS)ga moslashtirilmoqda. Bu jarayon nafagat hisob yuritish sifatini oshirish, balki mamlakat
igtisodiyotining investitsiyaviy jozibadorligini kuchaytirish nuqtayi nazaridan ham muhim ahamiyat kasb etadi.
[FRSga moslashuv savdo korxonalarida xarajatlarni yanada shaffof va xalgaro miqyosda taqqoslanadigan shaklda
aks ettirish imkonini beradi.

O‘zbekiston Respublikasida buxgalteriya hisobi va moliyaviy hisobotga oid normativ-huquqiy asoslar izchil
rivojlanib bormoqda. Ushbu tizim savdo korxonalarida xarajatlarni hisobga olish jarayonining nafagat huquqiy
asosini, balki metodologik va amaliy yo‘nalishini ham belgilab beradi. Natijada korxonalarda moliyaviy intizom
kuchayadi, iqtisodiy qarorlar esa aniq va ishonchli axborotga asoslanadi.

Savdo korxonalarida xarajatlarni hisobga olish jarayonining samarali tashkil etilishi kop jihatdan milliy
buxgalteriya standartlarining (MBS) amaliyotda to‘g'ri qo‘llanilishiga bog‘liq. Milliy buxgalteriya standartlari
buxgalteriya hisobi tizimining metodologik asosini tashkil etib, xo‘jalik yurituvchi subyektlarda moliyaviy
operatsiyalarni yagona tamoyillar asosida aks ettirishni ta'minlaydi. Shu jihatdan, MBS nafaqat texnik hisob
yuritish hujjati, balki iqtisodiy qarorlar gabul gilish uchun zarur bo‘lgan axborot tizimining asosiy tarkibiy qismi
sifatida ham qaraladi.

XULOSA VA TAKLIFLAR

Xulosa qilib aytganda, savdo korxonalarida xarajatlarni hisobga olish va audit qilish jarayonining samarali
tashkil etilishi bevosita me’yoriy-huquqiy bazaning mukammalligi hamda amaliyotda to‘g'ri qo‘llanilishiga bog‘liq
hisoblanadi. Buxgalteriya hisobi to‘g‘risidagi qonunchilik, milliy buxgalteriya standartlari, Soliq kodeksi va audit
faoliyatini tartibga soluvchi hujjatlar savdo korxonalarida moliyaviy operatsiyalarni qonuniy, shaffof va ishonchli
yuritishning asosiy huquqiy poydevorini yaratadi. Aynigsa, xarajatlarni to‘g‘ri tasniflash, ularni hujjatlar asosida
hisobga olish hamda moliyaviy hisobotlarda haqqoniy aks ettirish korxonalarning moliyaviy natijalarini aniq
shakllantirishda muhim ahamiyat kasb etadi.

Tadqiqot davomida savdo korxonalarida ichki va tashqi audit tizimining samarali yo‘lga qo‘yilishi moliyaviy
intizomni mustahkamlashi, noqonuniy yoki samarasiz xarajatlarning oldini olishi hamda resurslardan ogilona
foydalanishni ta’'minlashi aniglandi. Shuningdek, milliy buxgalteriya standartlarini xalgaro moliyaviy hisobot
standartlariga uyg‘unlashtirish savdo korxonalarida moliyaviy axborotning shaffofligi va xalgaro miqyosda
taqqoslanishini ta'minlashda muhim omil bo‘lib xizmat qilishi asoslandi.

Magqolada o‘rganilgan masalalar asosida quyidagi ilmiy-amaliy takliflarni ilgari surish mumkin:

savdo korxonalarida xarajatlar hisobi va audit jarayonlarini ragamlashtirish hamda avtomatlashtirish
tizimlarini keng joriy etish;

ichki audit xizmatlari faoliyatini kuchaytirish va riskka asoslangan audit usullaridan samarali foydalanish;

xarajatlarni hujjatlashtirish va nazorat qilish tizimini takomillashtirish orqgali moliyaviy intizomni
mustahkamlash.

Savdo korxonalarida ushbu takliflarni joriy etish xarajatlar hisobining aniqligi va audit sifatini oshirishga,
moliyaviy hisobotlarning ishonchliligini ta’'minlashga hamda korxonalarning iqtisodiy samaradorligi va
investitsiyaviy jozibadorligini kuchaytirishga xizmat giladi. Bundan tashqari, zamonaviy buxgalteriya va audit
tizimlaridan samarali foydalanish korxonalarda moliyaviy boshqaruv sifatini yaxshilab, uzoq muddatli barqaror
rivojlanish uchun mustahkam asos yaratadi.

